
 دا( نالی)شیکردنەوەی دژیەک لە شیعرەکانی 

 

صررر  مە مررر ەمەد .د                      مسررراە   عەبرررڕەحمان    ھێررر  . ی.م
 ئەن ەد 
 زانکۆی ڕاپەڕین                                      سەڵانەددین زانکۆی

 سرررررکەرو پەرەاردای                               بنمررررر    پەرەاردای کرررررۆحم ی
 بنەڕاتو

 بەشو کەردی                                             

                     

 پێشەکو

دژیەک ھونەرێکی ڕەوانبێژییە و میکانیزمێکی گرنگە لە بونیاتنانی شیعرییەتی دەق         

 بە تایبەتی؛ چونکە بەشداری لە مەزراندنی چەندین لایەنی ئیستاتیکی -شیعر -بە گشتی و 

دا پانتاییەکی فراوانی بەبەرخۆیدا بڕاندووە و بە (نالی)دژیەک لە شیعرەکانی . دەقدا دەکات

شێوازی ھەمەجۆر دەرکەوتووە، بەمەش بۆتە بنەمایەکی گرنگی زۆرێک لە ڕەھەندە 

ئیستاتیکییەکانی  شیعرەکانی شاعیر؛ بۆیە ئەم توێژینەوە لەم سۆنگەیەوە بە ئەنجام 

ڵ دراوە، بە وردی باس لەم ھونەرە بکرێت بە سەرجەم لایەن و گەیێنراوە و تیایدا ھەو

 :پێکھاتەکانییەوە، بۆ ئەم مەبەستەش توێژینەوەکە دابەشی سەر دوو بەش کراوە

تایبەت کراوە بە چەمک و پێناسەی دژیەک و جۆرەکانی دژیەک و  :بەشی یەکەم

پەیوەندییە واتاییەکانی دژیەک، کە تێیدا لە ڕووی زاراوە و زمان دژیەک ناسێنراوە و 

ئاماژە بە ( نالی)پاشان چەند پێناسەیەکی خراوەتەڕوو، دواتر بە نموونەی شیعرەکانی 

جۆراوجۆرەکان، دواتریش باس لە  جۆرەکانی دژیەک کراوە بە پێی بنەما و پۆلینە

یش (نالی)پەیوەندییە واتاییەکان کراوە، لە چوارچێوەی دژیەکدا و بە نموونەی شیعرەکانی 

 .ڕوون کراونەتەوە

تایبەتکراوە بە ڕۆڵ و پێگەی دژیەک لە بەشداریکردنی لە  شیعرییەت و   :بەشی دووەم

دەرەوە و )خۆی لە بونیاتی مۆسیقا دا، کە ئەمەش (نالی)بنەما ئیستاتیکییەکانی شیعرەکانی

دواتریش بە چەند خاڵێک ئەو ئەنجامانەی لە . و وێنەی شیعرییدا دەبینێتەوە( ناوەوە

توێژینەوەکە پێیگەیشتووین خراونەتەڕوو، لەگەڵ ئەو سەرچاوانەی، کە لە توێژینەوەکەدا 

و زمانی  سوودیان لێوەرگیراوە، لە کۆتایشدا کورتەی توێژینەوەکە بە زمانی عەرەبی

 .ئینگلیزی خراوەتەڕوو

 (چەمک، جۆر، پەیوەندی واتایی)دژیەک: بەشی یەکەم

 :چەمک و پێناسەی دژیەک

زاراوەی دژیەک زاراوەیەکی ناسراو و بڵاوە، لە ھەر زمانێکدا زاراوەی جیاوازی بۆ       

بەکارھاتووە و لە ڕوانگە و گۆشەنیگای ھەمەجۆریش چەندین پێناسەی ھەمەجۆری 

 .بۆکراوە

ووشەی تریشی بۆبەکارھێنراوە، ( باقطال)خودی زاراوەکە لای عەرەبەکان جگە لە         

 (.ؤالتکاف)و ( ادضالت)و ( بیقطالت)و ( ابقەطمال)کە ھەمان واتا دەبەخشێت وەکو 

دا بەم شێوەیە دیاریکراوە، دژیەک لە دوو بەش پێک (ھەنبانە بۆرینە)واتای دژیەک لە      

  یەک+ دژ   :  ھاتووە

  پێچەوانە: دژ

 (8 : تاوى ھە 1831 ،موكریانى) بێ فەرق و جودابێت : یەک

لە فەرھەنگە زمانەوانییەکاندا چەندین لێکدانەوەی ھەمەجۆر بۆ دیاردەی دژواتایی کراون 

 :وەک

(. کۆکردنەوەی نێوان دوو دژ یان دوو واتای پێچەوانە لە ڕستەدا)بریتییە لە : دژیەک

 (.18١: 1191،  وەھبە)

 

 :وەک زاراوەیەکی ڕەوانبێژی

کۆکردنەوەی نێوان دوو دژ لە ئاخاوتن )دژ یەک وەک زاراوەیەکی ڕەوانبێژی بریتییە لە 

 (٨83:  0١١١،  لوبطم( )یان دێرە شیعر

 :سەرچاوە زمانەوانی و ڕەخنەیی و ئەدەبیتناسییەکانیش دژیەکیان بەم جۆرە پێناسەکردووە 

 ( کۆکردنەوە لە نێوان شتێک و دژەکەی لە دەربڕیندا)بریتییە لە  :دژیەک-١ 

 (00١: 0١١1،  ھاشمی)

دژ بوونی دووشتە کە کۆیان :))دەڵێت( فراھیدی)ڕێک کەوتن، ھەروەھا : واتە :دژیەک -٢

 (٨83:  0١١١،  لوبطم(( )دەکەیەوە لە نموونەیەکدا

ەی لە وشەکاندا ، پەخشان بێت یان کۆکردنەوەی نێوان واتا و دژەک)بریتییە لە  :دژیەک -٣

 (0٨٨: 0١١9، ابو العدوس (. )شیعر

بوونی دوو وشەی واتا دژ و پێچەوانەی یەک، جا ئەم وشانە لە )بریتییە لە  :دژیەک -٤

فەرھەنگدا سەربەخۆییان ھەبێت، یانیش دووەمیان نەرێی یەکەم بێت، گرینگیش نییە دوو 

وشەکان دوو ناو ، یان دوو فەرمان یان دوو ڕاناو یان دوو چاوگ ، یان دوو ئاوەڵناو و یان 

،  عەبدوڵڵا ( )یان لە دوو جۆری لێکجیادا بنۆر دابن دوو ھەرچییەک بن، لە یەک ج

0١11 :01٨) 

ھەموو ئەو پێناسانەی سەرەوە ئەگەرچی لە داڕشتندا لێک جیاوازن، بەڵام لە واتا و 

 .ناوەڕۆکدا ھەمان مەبەست دەگەیێنن و خاوەن تیڕوانینێکی ھاوبەشن

 

 جۆرەکانی دژیەک

چەند بنەمایەک چەندین جۆری دژیەکیان ڕەوانبێژیناس و زمانەوانەکان لەسەر      

 :دیاریکردوون

ڕێککەوتنە لە )ئەم جۆرە دژیەکە وەک لە سەرچاوەکان ناسێنراوە  :دژیەکی فەرھەنگی -1

 (0٨٨: 0١١9،  ابو العدوس(. )نێوان دژەکان، کە سالب و موجەبن

لە چەندین دێرە شیعرییدا ئەم جۆرە دژیەکەی وەک ھونەرێکی جوانکاری ( نالی) 

 :بەکارھێناوە وەک

 خاکی بەری پێت ھەم گڵ و، ھەم گوڵ بە سوروشکم               

   ٩٧: وەقتی غەم و شـــــــــــــادی ئەوە کردومە بە سەردا    ل               

 .دژیەکی فەرھەنگین( غەم و شادی)ھەردوو وشەی 

 کە غولامی مەدەدی زوڵف وبرۆتە(( ناڵی))           

 ٦٨: شاھێکە لە بن سایەیی باڵی دو ھومادا    ل              

 .دژیەکی فەرھەنگین( غولام و شاە)ھەردوو وشەی 

 غەریب و بێ کەس و زار و فەقیری خانەدانی تۆ            

 ٧٨: جگەر سوتاو ماڵ وێرانی زوڵفی چینتە، بازا   ل            

  .دژیەکی فەرھەنگین( فەقیر و خانەدان)ھەردوو وشەی 

 لەومەی زەمان دەکەی کە بۆچ خوارییی ڕاستیی دەوێ            

 ٧٧: غافڵی دەستی ڕاستی خۆت خزمەتی دەستی چەپ دەکا   ل           

 .دژیەکی فەرھەنگین( ڕاست و چەپ)ھەردوو وشەی 

 فەرقی کوروکچ رۆشن، وەک فەرقی مەە ومیھرە             

 ١٥٩: کور تا کچ      ل ئەم فەرقی شەو رۆژە وەک فەرقە           

 .دژیەکی فەرھەنگین( کوڕ و کچ ، شەو و ڕۆژ)وشەکانی 

 

کۆکردنەوەی دوو ) ئەم جۆرەی دژیەکیش بەوە ناسێنراوە، کە  :دژیەکی نافەرھەنگی -0

: 0١١1،  الھاشمی(. )کردار سەر بەیەک سەرچاوە، یەکێکیان ئەرێیە، ئەوەی تریان نەرێیە

8٦9) 

ابو ( )یەک کردار ھاتوون یەکێکیان ئەرێیە و ئەوەی تریان نەرێیە لە)واتا دوو وشە دژەکە 

 (.0٨٨: 0١١9،  العدوس

 فوتووری چــــــــــــــــــــاوەکانت نانوێنێ                  

 ٣١٨: فیتنە بەس بنوێنە، قوربان  ل((ناڵی))بە                  

 .دژیەکی نافەرھەنگین( نانوێنێ و بنوێنە)ھەردوو وشەی 

 سەفەرمان چونکە رێی ھات ونەھاتە              

 ٣١٧: دوعامان بۆ بکەن، ئێوەو خوداتان  ل             

 .دژیەکی نافەرھەنگین( ھات و نەھات)ھەردوو وشەی 

 لە سەر بەرگی  گولێکی باغی حوسنت             

 ٣٤٩: ھەزار، گولچینی  بێ بەرگ و نەواچین  ل            

 .دژیەکی نافەرھەنگین( بەرگی و بێ بەرگ)ھەردو وشەی 

 

 خادیمی مەخدومییە، ماقولێ ناماقوڵییە           

 ٤٥٣: ەفە    لصلەم دەردە ئاێەف سولەیمانە، سولەیمانە ئا           

 .دژیەکی نافەرھەنگین( ماقوڵی و ناماقوڵ)ھەردوو وشەی 

 

بە وشە دژی وشە نییە لە واتا ئەوەیە، کە )(: منیظمعنوی ال)ناوەکی  -دژیەکی شاراوە -8

،  ابو العدوس(. )بەڵکو واتاکانیان بە دژ یەک دێن بە گوێرەی شوێنی ھاتنیان لە ئاخاوتندا

0١١9  :0٨٨) 

بریتییە لە کۆکردنەوەی شتێک و دژەکەی لە مانا نەک لە : )یان دژیەکی مەعنەوی

 :بۆ نموونە(. ٢00: 0١١١،  لوبطم(.)زاراوەدا

 ەطعاشق ھەوسی مەیکەدەو و عیلمی بە سی                 

 ١٣٥: لەبی مەدرەسەو وجە ھلی مورە ککەب  لطە عاقڵ                  

 .دژیەکی مەعنەوین( مەیکەدە و مەدرەسە)ھەردوو وشەی  

 .واتا مەیخانە، کە شوێنی ڕابواردنە: مەیکەدە 

 .کە شوێنی تێکۆشانە: واتا قوتابخانە: مەدرەسە

 جەلوەتی،غەرقی عەلایق ھەر وەکو خەلقێ:ورەتصبە                 

 ٨٣١: خەلوەتی، مەستی موناجات و موجەررەد بێ   ل:بە مەعنا                

 .دژیەکی مەعنەوین( مەعنا و ێورەت)ھەردوو وشەی 

 .بە واتای واتا دێت، شتێکی شاراوەیە: مەعنا

 .رە ھەموو کەس دەیبینێتبە واتای دیمەن دێت، شتێکی دیا: ێورەت 

 بەزمی ھوزارە، قەل فری ئەغیارە، دەوری گوڵ                    

     ٨٨٤: ل....  ێوفی برۆ، مەبە بە درک، تۆ لە ئێمە نیی                    

 .دژیەکی مەعنەوین( گوڵ و دڕک)ھەردوو وشەی 

 .بە واتای جوانی و نەرم و نیانی دێت: گوڵ

 .یرین و ڕەقی دێتبە واتای ناش: دڕک

 ەد وەعدە لە ێەد جێگە شکاوەصدەستم کە بە                    

 ٣٦٥: جەبری نییە ئەم کەسرە ھەتا نەیخەیە ئەستۆ   ل                   

 .دژیەکی مەعنەوین لە سیفەتی کۆکردنەوە و جیابوونەوە( جەبر و کەسرە)ھەردوو وشەی 

لەم جۆرە دژیەکەدا وشەکان لە فەرھەنگدا دژ یەک نین، بەڵام کاتێک  :دژیەکی چەندی -٨

قەترە و )لە دێرە شیعرەکەدا بەیەکەوە دێن تەنیا لە سیفەتێکدا دژ یەکن و لێک جیان وەکو 

 (.بەحر

 ئەم بچێ، ئەو دادەنیشێ دەم وەکو گوڵ خەندەران               

 ١٩٣: رە ھەزار   لطیەک و قەھەستێ کە ئەو بێ، چاو  دەبێئەم               

گەورە و بچوکی، زۆری و )ھەیە کە لە سیفەتی ( یەک و ھەزار)دژیەکی چەندی لە نێوان 

 .دا دژیەکن (کەمی

 ((نالی)) لەحەسرەت سەروی قەددت چاوی              

   ٣٦٤: دو جۆگە، بەلکو دو روبارە بێ تۆ    ل              

 .ھەیە کە لە سیفەتی گەورە و بچووکیدا دژیەکن( و ڕووبارجۆگە )دژیەکی چەندی لە نێوان 

 رۆژی تەرزە چەندە مینای دڵ شکێنە و سەرشکێن            

 ٣٨١: مەتە و ئابرۆ تکاو   لصرۆژی باران چەن شرە و بێ عی            

 .دژیەکی چەندین لە سیفەتی نەرمی و ڕەقی( تەرزە و باران)ھەردوو وشەی 

 کە؟دار و بەردی قاعیدەی ئەرکانی ئیسلامەچ مەک            

 ٤٦٥: یبە؟ ماء و خاکی مائیدەی ئەنواری ئیمانە  لطە چ             

 .دژیەکی چەندین لە سیفەتی تەڕ و وشکی( ماء و خاک)ھەردوو وشەی 

 

 دژیەک و پەیوەندییە واتاییەکان

کەرەستەکانی تری ناو ڕستە مەبەست ھەموو ئەو پەیوەندییانەیە، کە دژیەک لەگەڵ        

دەرکەوتنی ووشە لە ھەر ڕستەیەکدا دەبێت دوو جۆرە پەیوەندی )پێکیان دێنێت؛ چونکە لە 

و ئەو پەیوەندییە واتاییانەش بەسەر پەیوەندی (189: 0١11،  دزەیى()ڕەچاو بکرێت

 ئاسۆیی و پەیوەندی ستوونی دابەش دەبن، کە لە شیعردا جێگەیەکی کاریگەر و دیارییان

 :ھەیە و بریتیین لە

 

  Paradigmatic(جێنشینی)پەیوەندی ستوونی -١

ئەم جۆرە پەیوەندییە پەیوەندییەکی ئاشکراو دیار نییە لە ڕستەدا، بەڵکو پەیوەندی بە بیر و 

نێوان وشەکان و ( مۆرفۆلۆجی)بریتییە لە پەیوەندی فەرھەنگی )ھۆشەوە ھەیە ئەمەش 

مان ژینگەدا لەسەر باری ستوونی بێ ئەوەی کار گۆڕینی وشەیەک بە وشەیەکی تر لە ھە

چ وشەیەک دەکرێ لە شوێنی بکەر ، یان کار، : لە ڕستە بکات و واتایەکەی بشێوێنێ واتە

ئەم جۆرە پەیوەندییە ( 8٨:  1113،  حسێن. )یان ھەر بەشێکی تری ڕستە دەرکەوێت

زی ، دژواتایی ، و جیاوا( گرتنەوە)داپۆشین )چەندین جۆر پەیوەندی دەگرێتەوە وەکو 

( نالی)لەبەرئەوەی توێژینەوەکەمان لە چوارچێوەی شیعرەکانی (. پێچەوانەیی ، ھاوواتایی

دایە؛ بۆیە لەم سۆنگەیەی کە دژیەک ڕۆلێکی بەرچاو دەبینێت لە دروست بوونی پەیوەندی 

 ستوونی لە شیعرەکانی ناوبراودا، بە نموونەی شیعریی جۆرەکانی ئەم پەیوەندییە دەخەینە

 :ڕوو

 

 (گرتنەوە)داپۆشین-١

داپۆشین یان گرتنەوە ڕۆلێکی بەرچاو دەبینێت لە پێکھێنانی پەیوەندی ستوونی و      

بریتییە لەو پەیوەندییەی لە نێوان دوو وشەدا ھەیە بە ))بەم شێوەیە پێناسەی دەکات ( لاینس)

کەی تریش شێوەیەک کە واتای یەکێکیان ئەوەندە فراوان بێت، کە بتوانێت واتای وشە

 (1٦: 0١١٦،  فویص((. )بگرێتەوە

دەبێ و چەند وشەیەکی ( وشەی گشتی)پەیوەندییەک کە تێدا وشەیەک )یان دەتوانین بڵێین 

  ( ٨٦: 0١١1، حوسێن ) (تر لە ڕووی واتاوە دادەپۆشیێ

 :پەیوەندی گرتنەوە لە چەند دێرە شیعرێکی نالیدا بوونی ھەیە وەک

 سەبزە درەختانی مەدرەسەمەیلێ بکە لە            

   ١٧١: ئەوراقیان موقەددیمەیی شینە یا نە سور      ل           

 .دژ یەکن( شین و سوور)ھەردوو وشەی 

 .واتای خەفەتباری دەگەیێنێت: شین 

 .واتای شایی و خۆشی دەگەیێنێت: سوور

واتایی  سەر بە کێلگەی: ە واتە(ڕەنگ)ھەردووکیان یەک وشەی گشتی دایان دەپۆشێت کە 

کۆمەڵە وشەیەکی نزیک یەکدین، لە ڕووی ماناوە، کە خاڵی )ڕەنگن و کێڵگە واتاییەکان 

ھاوبەش لە نێوانیاندا ھەیە، تیۆری کێلگە واتاتییەکانیش گرینگی بە ئاوێتە کردنی یەکە 

 ( فەرھەنگییە ھاوبەشەکان دەدات، لە پێکھاتە واتاییەکانی یەک کێڵگەی واتاییدا

  (89: 0١1١ناوخوَش ، )

 سەردو گەرمی ئاھەکەم سەوزەی گیای کردم بە پوش       

 ٢٤٤: پایزی، رۆ بۆ بە بوردی سورو زەردی موختە لەگ     ل         

  .دژ یەکن (سەوز و زەرد )ھەردوو وشەی 

  .واتای ژیانەوە  و نوێبوونەوە دەگەیەنێت وەک بەھار: سەوز

 .ێنێت وەک پاییزواتای بەرەو نەمان و لەناوچوون دەگەی: زەرد

 (.ڕەنگن)ھەردووکیان سەر بە کێلگەی واتایی 

 عاجیزی شوکری تەمامی نیعەمم سەر تا پا        

      ٢٧٢: کە نەڕیش بەلم و نە کۆسە ونە کەل وگۆج و شەلم   ل        

 .دژ یەکن و سەر بە کێڵگەی ئەندامەکانی مرۆڤن(سەرو پا )ھەردوو وشەی 

 غاکی ئاتەشینی، لەعلی لەب توشەلە بن خاکی مە         

      ٤٧٢: لەسەر ئابی سەرابی، سەروی سێرابی موغەیلانە        ل        

ھەیە ھەردووکیان سەر بە کێڵگە ( لەبن و لەسەر)دژ یەک لە نێوان ھەردوو وشەی 

 .واتاییەکانی شوێنن

 فەرقی کوروکچ رۆشن، وەک فەرقی مەە ومیھرە          

 ١٥٩: رقی شەو رۆژە وەک فەرقە لە کور تا کچ     لئەم فە          

 .دا ھەیە(میھرە ھومە)دژیەک لە نێوان 

 .مانگ لە شەودا بە دیاردەکەوێت: همە

 .خۆر لە ڕۆژ بە دیاردەکەوێت: میھر

 .ھەردووکیان سەر بە کێلگەی ھەسارەکانن

 ھاوواتا -٢

ڕوانگەی زمانەوانییەوە چەندین ھاوواتا یەکێکە لە پێکھێنەرەکانی ئاستی ستوونی لە   

 :پێناسەی جیاوازی بۆ کراوە لەوانە

بەو وشانە دەڵێن، کە یەک مانا دەبەخشن، یاخود : ))دەڵێت (ئاوڕەحمانی حاجی مارف. د) -

،  حاجی مارف( )مانایان لێک نزیکە، بەڵام لە وتن و خوێندنەوە و نووسیندا جیاوازن

0٨١: ١١٨0) 

دوو : )دوو شێوەی جیاواز پێناسەی ھاوواتا دەکات و دەڵێت بە (محمد معروف فتاح. د) -

دوو وشە یان زیاتر کە نەک ھەر واتایان وەک )یان ( وشە یان زیاتر کە یەک واتا ببەخشن

 (1٦9:  0١11،  فتاح)( یەک بێت بەڵکو لە بریتی یەکتریش بێن لە وتندا

تەواو لە زماندا نییە زۆربەی زمانەوانەکان لەسەر ئەو بۆچوونە کۆکن، کە ھاوواتای 

 .ئەگەر ھەشبێت زۆر کەمە

 :سەرچاوەکانی دروست بوونی ھاوواتاش بریتین لە

 لە ئەنجامی بوونی دوو دیالێکتی جیاواز لە زمانێکدا -1

 گەمە ، یاری= دەلوجە     ،       وازی= ئاروو    ،       بیبەر= خەیار

بێ = ماڵییەکە وەکو بێ ڕەوشتبوونی وشەی بێگانە لە زمانەکەدا لە تەک ووشە خۆ -0

 ئەخلاق

ھەندێ وشە ھاوواتان بەڵام یەکێکیان لە چەند فرێزێکدا بەو واتایە دێت وەکو خۆی  -8

خۆی مەلاس دا ، بەڵام کتێبەکەی شاردەوە ناتوانین بڵێین کتێبەکەی مەلاس داوە؛ = شاردەوە

 (1٦3:  0١11،  فتاح. )چونکە ئەمە ناگونجێ

، فتاح )بەڕێز /ەوە بۆ بوونی دوو شێوازی جیاواز وەکو جەنابھەندێکیان دەگەڕێن -٨ 

0١11 :1٦3) 

  :بەرچاو دەکەوێت وەک( نالی)پەیوەندی ھاوواتا لە چەند دێرە شیعرێکی  

 ئەو غاری یارە ئیستە پر ئەغیارە، یا نەخۆ        

 ١٧٥: ھەر غاری یارە، یا بووەتە غاری مار و مور    ل        

  .دژیەکن(یارو ئەغیار )ھەردوو وشەی 

  .ە(رەفیق، دولبەر، مەعشوقە، ھاودەم)ھاوواتای وشەکانی : یار 

 .یە(نەناس، بیانی ، غەریبە ، بێگانە)ھاوواتای وشەکانی : ئەغیار 

 و عەود و کورتییی عومر  بەدءدەلیلی رۆشنە بۆ        

 ٢٠٧: لعەت جوان و بە غەلعەت پیر لطتەنی ھیلال کە بە        

 .دژیەکن( جوان و پیر)دوو وشەی ھەر

شۆخ، شەنگ، قەشەنگ، نەشمیل، خوێن شیرین، قۆز، جان، )ھاوواتای وشەکانی : جوان

 .ە(شیرین

 .ە(بەساڵداچوون، ڕیش سپی، ئیختیار)ھاوواتای وشەکانی : پیر

 یا گەدایێکە غەنی، یا پـــــــــــــــــــــادشاھێکە فەقیر           

   ٢٤٩: ل    طلە ڕوی حەددی وەسە((نالی))خاڵی نییە  لەم دووە           

  .دژیەکن( غەنی و فەقیر)ھەردوو وشەی 

دەوڵەمەند، دەستپڕ، پوولدار، پارەدار، خاوەن پارەو پول ، )ھاوواتای وشەکانی : غەنی 

 .دێت( ساماندار، ھەبوو ، زەنگین

 .دێت( ھەژار، نەبووننەدار، بێ دەرامەت، کەم دەرامەت، )ھاوواتای وشەکانی : فەقیر

 ی  تەحێیلی مە عاریف(دارالعلم)لە           

 ٢٨٤: جەھول بێ خەبەر مام   ل((نالی))وەکو          

 .دژیەکن(مەعاریف و جەھول )ھەردوو وشەی 

 .دێت(زانا، ئاگادار، وەئاگا، پێ زان، خەبەردار)مەعاریف ھاوواتای وشەی 

دوورە زانست، تێ نەگەیشتوو، جاھیل، بێ نەفام، بێ ئاگا، )ھاوواتی وشەی : جەھول

 .دێت(ئاوەز

 شادمانی بێ وەفایە، یاری تێری و مەستییە          

 ٣٠٤: یاری تەنگانەم غەمە با ھەر غەمی خۆم خۆم بخۆم  ل          

 .دژیەکن( شادومان و غەم)ھەردوو وشەی 

 .یە(شادی، دڵخۆش، شادانی، کەیف خۆشی)شادومان ھاوواتای وشەکانی 

 .ە(خەفەت، کەسەر، کول، مەینەت، جغار)غەم ھاوواتای وشەکانی 

 جیاوازی -٣

یەکێکی ترە لەو پەیوەندییانەی لە نێو وشەکانی ڕستەدا بەدی دەکرێت لە ئاستی 

ئەم پەیوەندییە بە بەراوردکردنی ھەندێ وشەی وەک نێر و مێ دا دەردەکەوێت، ))ستوونی

،  فتاح(. )وەی تریانە، ھەروەھا بە پێچەوانەوەکە ڕەتکردنەوەی یەکێکیان پەسند کردنی ئە

0١11 :1٦1) 

: ئەم جۆرە پەیوەندییە پلە نییە لە نێوانیاندا ھەریەکەیان جەمسەرێک دەگرن بۆ نموونە

 .ھەردوو وشەی باکوور و باشوور کە پلە نییە لە نێوانیاندا ھەریەکەیان جەمسەرێک دەگرن

ڕۆلێکی بەرچاو دەبینێت لە دروست بوونی جیاوازیش یەکێکە لەو پەیوەندییانەی کە 

 :چەند نموونەیەک دەخەینە ڕوو(. نالی)دژیەک لە نێو شیعرەکانی 

 

 چاوی ھەم رەنگی گوڵی، مەستی شەوو رۆژن مەدام          

 ١٠٧: یەک لە نەشگوفتەی بەنەفشە، یەک لە نەیلۆفەر دەکا  ل          

اوازیش لە نێوان ھەردوو وشە کەدا دژیەکن، پەیوەندی جی( وشەی شەو ڕۆژ)ھەردوو 

 .ھەیە و ھەریەکەیان جەمسەرێک دەگرن

 یا توربەتێ، یا غوربەتێ با رێ بشکێنین          

 ١٢١: ئەگەر مردو ئەگەر ما  ل(( ناڵی)) هھەر مونتە ڤیر          

دژیەکن و پەیوەندی جیاوازیش لە نێوان ھەردوو وشەی مرد و ( مردو ما)ھەردوو وشەی 

 .ھەیە وە ھەریەکەیان جەمسەرێک دەگرنما 

 .بە واتای مردن دێت: مرد

 .بە واتای مان دێت: ما

 ر شە میمتەطعا ریطمەحوی قەبۆلی  خا         

 ١٩٩: گەردی شیمال وگیژی جەنوب وکزەی دەبور   ل         

دژیەکن، پەیوەندی جیاوازیش لە نێوان ھەردوو ( شیمال و جەنوب)ھەردوو وشەی 

 .ھەیە و ھەریەکەیان جەمسەرێک دەگرنوشەکەدا 

 .بە واتای باکور دێت: شیمال

 .بە واتای باشوور دێت: جەنوب

 زولفانی سییەە ماری بە ئازاری دڵی زار          

  ٣٣٧: گاھێ لە یەسارن، بە جەفا، گەە لە یەمیین   ل          

ەردوو وشەکەدا  دژیەکن، پەیوەندی جیاوازیش لە نێوان ھ( یەسارن و یەمیین)ھەردوو 

 .ھەیە و ھەریەکەیان جەمسەرێک دەگرن

 عەجەب ئەستێرە شەو ھەلدێ لە تاوی خوسرەوی خاوەر           

 ٢٩٢: بە روی تۆم دیدە ھەڵنایێ شەو و رۆژ، گــــەرچی بێدارم    ل           

ان دژیەکن، پەیوەندی جیاوازیش لە نێوانیاندا ھەیە و ھەریەکەی( شەو رۆژ)ھەردوو وشەی 

 .جەمسەرێک دەگرن

 پێچەوانەیی -٤

ھەندێ زمانەوان )جۆرێکی ترە لە پەیوەندییەکانی ئاستی ستوونی، ئەم جۆرە پەیوەندییە   

  (دژواتای تەواوکەریشی پێ دەڵێن، ئەم پەیوەندییەش بە زۆری لە کارەکاندا بەدێ دەکرێت

  :، بۆ نموونە(0٨: 0١١٢،  معین)

 

 بو بە رۆژ، نەفسم دەڵێ رۆژ بو بە شەومن دەلێم شەو            

 ٢٤٣: ل   طلەە یبە، چونکە چاوی پێ سپی بو، من غصئەو مو           

شە )ھەیە، پەیوەندی پێچەوانەییش لە نێوان( شەو و ڕۆژ) دژیەک لە نێوان ھەردوو وشەی

 .ھەیە(ڕۆژ بوو بە شەو)و(و بوو بە ڕۆژ

 کاتحەرەکاتم سەکەنات، سەکەناتم حەرە           

 ٢٧٠: عف و سەریعە کەسەلم   لظیچوستە، سستی قەوییە            

ھەیە، پەیوەندی پێچەوانەییش لە ( حەرەکات وسەکەنات)دژیەک لە نێوان ھەردوو وشەی 

 .ھەیە(سەکاناتم حەرەکات)و(حەرەکاتم سەکەنات)نێوان

 ەعیفضکەعبە ئیشراقی وەکو خورشیدە، من چاوم            

 ٣٠١: بووە رۆشن کە بوعدی قوربە، قوربی بوعدە بۆم    للێم            

ھەیە، پەیوەندی پێچەوانەییش لە (قورب وبوعدە )دژیەک لە نێوان ھەردوو وشەی 

 .ھەیە(قوربی بوعدە)و(بوعدی قوربە)نێوان

 .بە واتای نزیکی دێت: قورب

 .بە واتای دووری دێت: بوعد

 ا ھەر وەکوکاسەوو کەوچک، حەسیر و بەر لەئاود           

 ٣٨٢: کیسەڵ و ماسی و جلە دێن و دەچن پرژ و بڵاو   ل           

ھەیە، پەیوەندی پێچەوانەییش لە نێوانیاندا (دێن ودەچن )دژیەک لە نێوان ھەردوو وشەی 

 .ھەیە

 دەس بەندیانە دێن ودەچن سەرو نارەوەن          

  ٢٥٩: احێب کولاە وسایە و بەرگن وەکو مولوک  لص          

دا ھەیە، پەیوەندی پێچەوانەییش لە نێوان  (دێن و دەچن )دژیەک لە نێوان ھەردوو وشەی 

 .دێن و دەچندا ھەیە

 

 

 دژواتایی -٥

ئەم )جۆرێکی ترە لەو پەیوەندییانەی لە نێوان وشەکانی ڕستەدا ھەیە لە ئاستی ستوونیدا 

و دەیان وشەی تردا  پەیوەندییە بە بەراوردکردنی وشەی خراپ و چاک و گەورە و بچووک

دەردەکەوێت، پەیوەندی دژواتایی بەوە لە جیاوازی جیا دەبێتەوە کە پلەدارە مەبەست لە 

 (1٦1: 0١11،  فتاح)( پلەداری ئەوەیە ، کە دوو وشەکە بەراورد دەکرێن

 یو سینەیی بێ کینەیی چاکم، ئەمما((ناڵی))                

 ٢٧٢: وشکە سەرابی عەمەلم   لچاکی دامەن تەرم و                 

دژیەکن و پەیوەندی دژواتاش لە نێوانیاندا  ھەیە، پلە داریش ( تەرو وشک)ھەردوو وشەی 

 .دەکرێن

 شەربەتی  خەوف و رەجای ئەغیار ویار               

 ٢٧٩: ترش و شیرین ھەم دەچێژم، ھەم دەخۆم  ل               

پەیوەندی دژواتاش لە نێوانیاندا  ھەیە، پلە  دژیەکن و( ترش و شیرین)ھەردوو وشەی 

 .داریش دەکرێن

 ەلەبی سینەیی چاکم مەکە بەو چاوانەط              

 ٣٠٩: سینەکەم چاکە بە ئینسانی خەرابی نادەم    ل              

دژیەکن و پەیوەندی دژواتاش لە نێوانیاندا  ھەیە، پلە ( چاک وخەراپ)ھەردوو وشەی 

 .داریش دەکرێن

 دەرونم پر کەباب و دەردە بێ تۆ              

   ٣٩٧: دڵم گەرمە و ھەناسەم سەردە بێ تۆ  ل             

دژیەکن و پەیوەندی دژواتاش لە نێوانیاندا ھەیە ، پلە ( گەرم وسەرد)ھەردوو وشەی 

 .داریش دەکرێن

 

 Syntagmatic (ھاونشینی)پەیوەندی ئاسۆیی -٢

لە پەیوەندی سینتاکسی نێوان وشەکان و دەرکەوتن و گونجانیان ))بریتییەئەم پەیوەندییە       

: ؛ واتە(88: 1113،  علی(() لەگەڵ یەکتردا لە چوارچێوەی ڕستەدا بە شێوەیەکی ئاسۆیی

لەم پەیوەندییەدا واتا گرنگە و بە جۆرێک وشەکانی ڕستە کاتێک دەخرێنە پاڵ یەک دەبێت 

زمانەوانان ھەر لەسەر بنەمای ئەم . وانیاندا ھەبێتجۆرێک لە ڕێککەوتنی واتایی لە نێ

 (٨1: 0١١1، حوسێن ) پەیوەندییەش ئاماژەیان بە  دوو جۆر ڕستە کردووە

  :ئەو ڕستانەی لە ڕووی ڕێزمان و واتاوە پەسەندن، وەک: ڕستەی سیمانتیکی ئاسایی-١

   .ھیرۆ چیرۆکەکەی خوێندەوە 

 .ھیچ گرفتێکی نییە و واتای تەواو دەداتڕستەکە لە ڕووی یاسای ڕێزمانی و واتاوە 

ئەو ڕستانەن، کە لە ڕووی ڕێزمانییەوە تەواون و لە  :*ڕستەی سیمانتیکی نائاسایی-٢

لە گرێدان و پێکبەستنەوەی وشەکان پەیوەندی واتایی پشت : ڕووی واتاوە ناتەواون، واتە

ڕوودانی ئەمەش  گوێ خراوە و تەنیا یاسای ڕێزمانی لەبەرچاوگیراوە، ھۆکاری سەرەکی

پاش و پێش کردن و : دەستکاریکردنی کەرەستەکانی ڕستە و لادانە لە ڕیزبەندی وەک

 :بۆ نموونە. تێکدانی ڕۆنانی ڕستە

 .پیاوەکە شێرەکەی خوارد 

ڕستەکە لە ڕووی ڕێزمانییەوە تەواوە، بەڵام ھیچ جۆرە ڕێککەوتن و گونجاندنێکی واتایی 

 .ا نییە و لە ڕووی واتاوە لەگەڵ یەکتردا ناگونجێنلە نێوان بکەر و بەرکاری ڕستەکەد

زمانی شیعری خاوەن سیما و تایبەتمەندی خۆیەتی و ئەوەی جیای دەکاتەوە لە ئاخاوتنی      

ئاسایی ئەو لادانانەن، کە شاعیر لە ڕێگەی تێکشکاندن و  دەستکاریکردنی ئەو 

ھیچ : ))سۆنگەیەوە گوتوویەتییش ھەر لەم (جان کۆھین)پەیوەندییانەوە ئەنجامیان دەدات؛ 

شیعرییەتی دەقی ئەدەبییش (. 110:  113٦،  کوھین(() شیعرێک نییە خاڵی بێت لە لادان

لە تیۆری شیعرییەتەکەیدا ( یاکۆبسن)بەرھەمی لادانەکانە لە ھەردوو ئاستدا؛ بۆیە دەبینین 

جەخت لەسەر پەیوەندی ئاسۆیی و ھاونشینبوونی کەرەستەکانی ناو ڕستە دەکاتەوە 

 (.0٢: 1133،  یاکوبسن)

دەبینین، کە لادان و دەستکاریکردنی  ورد دەبینەوە( نالی) کاتێک لە شیعرەکانی       

پەیوەندی ئاسۆیی نێوان توخمە پێکھێنەرەکانی ڕستە یەکێکە لە میکانزمەکانی دروستبوونی 

دژیەکیش، کە بابەتی سەرەکی توێژینەوەکەمانە لە چەندین دێرە شیعردا بەم . شیعرییەت

دژیەکەکان شێوازە دەرکەوتووە، شاعیر لە ڕێگەی کۆکردنەوە و بەکارھێنانی وشە 

  :بۆ نموونە. توانیویەتی جۆرێک لە داھێنان و جیاوازی لە زمانی گشتی بخولقێنێت

 ئەستێرە ھەمووی مەحوە لە نێو نوری قەمەردا،              

 ٩٧: یا شەمسی جەمالـــــــــت شەوی گێڕاوە بە فەردا؟ ل            

ھاتووە، لە ئاستی ئاسۆیی دا ڕستە شیعرییەکە ڕستەیەکی لێکدراوە و لە دوو ڕستە پێک

؛ دژیەک لە نێوان شەو ( یا شەمسی جەمالـــــــــت شەوی گێڕاوە بە فەردا؟)ڕستەی دووەم 

و خۆردا ھەیە، لە ڕووی لۆژیکەوە واتاکەی ناتەواوە پەیوەندی نێوان کەرەستە 

  .پێکھێنەرەکان تێکشکێنراوە

 :سوروشکم ئاب و دانەی نارە، کێ دێ           

 ٤٤٦: رزە تەرزە؟  ل طەبە گەرمی داوەرێ بەم            

دژیەک لە نێوان ئاو و ئاگر  و گەرمی و تەرزە کە ساردە ھەیە، ئەمەش وای کردووە 

ڕستەیەکی سیمانتیکی نائاسایی دروست بێت؛ چونکە ناکرێت فرمێسک ئاویش بێت 

  .ئاگریش بێت یان گەرم بێت و وەک تەرزەش ساردبێت لەیەک کاتدا

__________________________________________________ 

ڕستەی شیعری دەکرێت ھەردوو لادانەکەی تێدابێت، واتا شاعیر لەڕووی ڕێزمانی و واتاییەوە، دەستکاری پەیوەندیی نێوان *

 .س لە بابەتەکە دەکەینپێکھاتەکانی ڕستەکەدا بکات، بەڵام ئێمە تەنیا لە ڕوانگەی توێژینەوەکەمان و تەنیا لە ڕووی واتاوە با

 ئەلا ئەی ئاسکی ناسک، بە بــــــاسک          

 ٤٤٧: ل !ەد شێری شەرزەصشکاندت گەردنی           

دژیەک بنەمای دروستبوونی نائاسایی  واتای ڕستەکەیە؛ چونکە لە ئاستی ئاسۆییدا 

ناتوانێت گەردنی شێر ڕێککەوتن لە نێوان کەرەستە پێکھێنەرەکانی ڕستەکەدا نییە و ئاسک 

 .بشکێنێت

 یا توربەتێ، یــا غوربەتێ بــــــــــــارێ بشکێنین           

       ١٢١: ئەگەر مرد و ئەگەر ما  ل" نالی"یرە ظھەر مونتە           

نائاسایی واتایی لە ئاستی ئاسۆیی ڕستەی دووەمی دێرە شیعرەکە دایە، چونکە مرۆڤ گەر 

بە کەسانی سەر زەوییەوە نامێنێت، بەڵام شاعیر دەڵێت ئەگەر  مرد ھیچ پەیوەندییەکی

 .بشمرم ھەر چاوەڕێم

 بەشی دووەم

دژیەک وەک بنەمایەکی ئیستاتیکی لە شیعرەکانی 

 دا(نالی)

دا بەکارھاتوون، وەک (نالی)ھەموو ئەو جۆرە دژیەکانەی لە شیعرەکانی          

بەشدارییەکی بەرچاوییان کردووە لە دروستکردنی ھونەرێکی ڕەوانبێژی گرنگ 

شیعرییەت و بوونەتە سەرچاوەیەکی سەرەکی  بۆ بەخشینی بەھای ئیستاتیکی بەرز بە 

شیعرەکانی شاعیر؛ بۆیە لەم بەشەدا باس لە بەشداری ڕۆڵی دژیەک دەکەین لە چەند 

 :بونیاتنێکی سەرەکی و گرنگی دەقی شیعرییدا کە بریتیین لە

   :ی مۆسیقابونیات -١

بونیاتی مۆسیقا یەکێکە لە بونیاتە ھەرە دیارەکانی شیعری کوردی و شیعری کلاسیکی       

بە تایبەتی، شاعیرانی سەر بەم ڕەوتە توانیویانە چەندین تەکنیک و ھونەری جۆراوجۆری 

  زمانی لە پێناو بونیاتنانی بنەمایەکی مۆسیقی پتە و بۆ شیعرەکانییان پەیڕەو بکەن؛ چونکە

ڕیتم و مۆسیقا  ھەموو ڕەگەزە ھونەرییە شیعرییەکان لە پێکھاتە و خەیاڵ و وێنە و دەنگ و 

واتا دەگرێتەوە و جۆرە پەیوەندییەکی تێکچڕژاو لە نێوان ھەموو ئەو لایەنانە دروست 

 (.0١١9:9، شاکر.) دەکات و دال بە مەدلول و ڕوخسار بە ناوەرۆک دەبەستێتەوە

مۆسیقای گشتی شیعر دابەش دەبێت بۆ سەر مۆسیقای دەرەوە، کە ھەروەک ئاشکرایە       

دا دەبینێتەوە لەگەڵ ڕیتمی ناوەوە، کە ئەمەش لە ڕێگەی کۆمەڵێک (کێش و سەروا)خۆی لە 

   .ھونەر و تەکنیکی جۆراوجۆر بەرھەم دێت

 دا دەکات، لە ئەنجامی ئەو بەکارھێنان( نالی)خوێنەر کاتێک گوزەر بەناو شیعرەکانی     

بەرفراوانەی دژیەک لە چوارچێوەی دەقەکاندا درک بەو ڕاستییە دەکات، کە دژیەک 

داڕێژەرێکی سەرەکی بونیاتی ریتمی شیعرەکانییەتی؛ بۆ ڕوونکردنەوەی ئەمەش  بە 

 .نموونە باس لە ڕۆڵی دژیەک دەکەین لە مۆسیقای دەرەوە و ناوەوە دا

پێکھێنەرەکانییەتی و  کێش و سەروا ڕەگەزە سەرەکی و: مۆسیقای دەرەوە -أ

زۆربەی جاریش  بە مۆسیقای جێگیر ناودەبرێت؛ چونکە ڕەگەزە پێکھێنەرەکانی جێگیر و 

 (.0١١9:0٢،  محمد.) نەگۆڕن

کە ھەندێ جار بە  بڕگە و لای ھەندێ بە )لەو دەنگە یا کۆمەڵە دەنگەی))سەرواش بریتییە 

وبارە دەبنەوە، ئەمە بە تایبەتی لە لە کۆتایی وشە سەروادارەکان دو( تیپ ئاماژەی بۆ کراوە

کۆتایی لەت یا دێرە شیعر و ھەندێ جار لە ناوەوەش دێ، ھەروەکو دەشێ لە پەخشانیشدا 

بە تایبەتی لە کۆتایی فاسیلەکان، بە مەرجێ وشەکان بە ھەمان مانا لە کۆتایی . ھەبێ

دا وەک (نالی)دژیەک لە شیعرەکانی ( .0٦: 1111،  گەردی(( )دووبارە نەبووبنەوە،

وشەی سەروا لە چەند دێرە شیعرێکدا بوونی ھەیە  بۆتە ھۆی ڕێکخستنی سەروای گشتی 

 :شیعرەکە بۆ نموونە

 حیلی دەردە وەکو دیدە لە نمداە مضدڵ مو                      

  ٧٤: حەیران و پەرێشانە وەکو قەترە لە یەمدا  ل                      

 .دژیەکن و بوونەتە وشەی سەروا( ەریاد: دڵۆپە و یەم: نم)وشەکانی

 

 بە ھاوین جەستە خەستەی دەردی گەرمام                          

 ٢٨١: بە زستان دڵ شکستەی بەردی سەرمــــــــــام     ل                     

 .دژیەکن و وشەی سەروای دێرە شیعرەکەشیان پێکھێناوە( گەرمام و سەرمام) وشەکانی  

 دڵ سیاسەنگ نەبێ، مائیلی خــــــــاکی وەتەنە                          

 ٥٢٤: خاڵی لەعلی حەبەشە، ساکینی بوردی یەمەنە    ل                       

دژیەکیان دروستکردووە و وشەی سەرواشن؛ چونکە وەتەن ( وەتەن و یەمەن)وشەکانی    

  .بێگانە واتا خاکی: واتا خاکی دایک، بەڵام یەمەن

 گوڵبنی قەددت لە قوببەی سینە غونچەی کردووە                      

 ٥٤٤: غونچە بەم شیرینییە قەت نەی شەکەر نەیکردووە   ل                      

، کە دژیەکی (کردووە، نەیکردووە)وشەکانی سەروا لەم دێرە شیعرەدا بریتیین لە

 .نافەرھەنگین



25  

و بنەما پێکھێنەرەکانی ئەم جۆرە مۆسیقایە دیاریکراو نین و ڕەگەز  :ڕیتمی ناوەوە -ب

؛ چونکە (0١١9:11،  محمد.) ھەمە چەشنن؛ بۆیە بە ڕیتمی ناجێگیر و جووڵاو ناودەبرێت

وەک لە سەرچاوە تایبەتەکانی شێواز و . جووڵە دەخاتە نێو چنینی ناوەوەی دەقە شیعرییەکە

دووبارەکرنەوە، )نی تریشیعرییەت باسکراوە، دژیەک لە پاڵ ھونەرەکا

یەکێکە لەو ڕەگەزە دیارانەی، کە بەشدارییەکی کارا و سەرەکی ھەیە ( ھتد...ڕەگەزدۆری،

یش خاوەن ڕیتمێکی پتەون و (نالی)لە ڕیتمی ناوەوەی شیعردا؛ لەبەرئەوەی  شیعرەکانی 

ڕەتی مۆسیقای ناوەوەیان بەھێز و کاریگەرە؛ بۆیە زۆر بە ڕوونی دژیەک بە بنەمایەکی بنە

دامەزراندنی ئەم ڕیتمە دادەنرێت لە شیعرەکانیدا و ڕۆڵێکی بەرچاو دەگێڕێتَ لە ئیستاتیکای 

  :مۆسیقای دەقە شیعرییەکانیدا، بۆ نموونە

 ئاو لە چاوانم بەخوڕ دێ، ئاگری دڵ ناکوژێتەوە                

 ٩٠٢: وەک جەھەننەم ئەم تەنوورە ئاوی تۆفانی دەوێ  ل                

 .ئاو و  ئاگر دژیەکن و ڕیتمی ناوەوەیان پتەوتر کردووە

 رم پڕە لە نووری شەو و ڕۆژی تەلعەتی تۆضە نە               

 ٨٨١: کە بەڕوو شوعاعی شەمسی، بە برۆ خەمی ھیلالی  ل               

 .دژیەکن و بەشدارییان لە ڕیتمی ناوەوەدا کردووە( شەو و ڕۆژ)وشەکانی

 ی حورمەت و بێ حورمەتی ھەرگیز نەکوتابێڕێ              

 ٨٢٥: چەند ئــــــــــــــــاوی ڕژابێت و، چ ئاوی  نەڕژابێ   ل              

دژیەکی نافەرھەنگین و ( ڕژابێت، نەڕژابێت)، (حورمەت، بێ حورمەت)وشەکانی

 .ڕەگەزێکی ڕیتمی ناوەوەشن

 

 دەروونم پڕ کەباب و دەردە بێ تۆ               

 دڵم گەرم و ھەناسەم سەردە بێ تۆ            

 خەریکی شەش دەردی ھات و نەھاتم            

 ٣٦٧: ل     خەلاسیم قەت نییە لەم نەردە بێ تۆ             

دژیەکی ( ھات و نەھات)دژیەکی فەرھەنگین و وشەکانی ( گەرم و سارد)وشەکانی 

 .پێکھێناوەنافەرھەنگین، ڕیتمی ناوەوەی دێرە شیعرەکانیان 

 :بونیاتی وێنەی شیعری -٢

سادەترین . بە تایبەتییە  -شیعر –وێنەی شیعری بونیاتێکی گرنگی نێو دەقی ئەدەبی و       

لە کێشانی وێنە بە وشە، کە ئەمەش بە چەندین شێوازی : و دیارترین پێناسەشی بریتییە

تایبەتییەی ھەیەتی گوزارشت ھەمەجۆر دەبێت؛ چونکە شاعیر بە پێی بەھرە و ئەو شێوازە 

 .لە وێنەکە دەکات

  :وێنەی شیعری بە گشتی دابەشی سەر دوو شێوە دەبێت      

ئەو وێنانەی لە شێوەی وێنەی فۆتۆگرافی یان دیمەنێکی درامی دان و شاعیر بە وشە -1

 .دەیانکێشێت، کە ئەمە بە وێنە ناڕوونبێژییەکان ناودەبرێن

 –لێکچواندن و خواستن  -ڕێگەی ھونەرەکانی ڕوونبێژی ئەو وێنانەی، کە شاعیر لە -0

 .دەیانکێشێت، ئەم جۆرە وێنانەش بە وێنەی ڕوونبێژی ناودەبرێن

زمان، ئەندێشە، واقیع، بیر، سۆز، ) ڕەگەزە پێکھێنەرەکانی وێنە جۆراو جۆرن       

  .ھەموویان بەیەکەوە بەشداری لە دروستبوونیدا دەکەن( 1: 0١١٨، گەردی) (نەست

ئەم ھونەرەی لە وێنە شیعرییەکانیدا بە پانتاییەکی فراوان بەکاریھێناوە و بە چەندین  ( نالی ) 

 :شێوازی جیاواز و ھەمەجۆر لە وێنە شیعرییەکانیدا مەزراندوویەتی بۆ نموونە

 بە ناری عیشق و ئاوی دڵ، جەسەد وەک حەزرەتی مووسا       

 ٤٠٩: ئاتەشی توورە ل :بەحری فیرعەون و، ڕەفیقی: تەریقی       

لە  وێنە شیعرییەکەدا بەکاریھێناون، وێنەکە لە بنەڕەتدا (نالی)ئاگر و ئاو دژیەکن و : نار

 .ڕوونبێژییە، وشە دژیەکەکان بوونەتە ڕووی لێکچواندن

خەیاڵ ھەوێنێکی سەرەکی وێنەی شیعرییە، شاعیر لە شێوازە ھەمەجۆرەکانی کێشانی 

ە خەیاڵی ھونەری بەھرەیەکە، کە لە پڕ و دوور لە چاوەڕوانی وێنەدا پشتی پێدەبەستێت؛ بۆی

، فصنا.) دەردەکەوێت لەو دیمەن و خوێندنەوە و لێکدانەوانەی شاعیر ئەنجامیان دەدات

  :بۆ نموونە( 10:بدون تاریخ

 ئاسمانی حوسنی مەحبووبوم لە ئەبرۆ و زوڵف و ڕوو           

 ٥٩٤: شـــــــــــەو و دوو ماھی تابانی ھەیە        لدوو ھیلال و دوو           

شاعیر لە ڕێگەی خەیاڵەوە وێنەیەکی ڕوونبێژی لەسەر بنەمای لێکچواندن کێشاوە؛ چونکە 

ئاشکرایە کە دوو شەو ھەرگیز بەیەکەوە نایەن، ھەروەھا مانگی تابان و مانگی ھیلالیش 

، بەڵام  -شاراوە -ی ناوەکی لەیەک کاتدا دەرناکەون ئەمەش دەچێتە خانەی دژیەک

لێ ( شەو)لەبەرئەوەی وشەکانی شەو و ھیلال و تابانی بە واتا خواستراوەکە بەکارھێناون 

لێ چووی ڕوومەتە؛ بۆیە وێنەیەکی ( ماە)لێ چووی برۆ و ( ھیلال) چووی زوڵفە و

 .ڕوونبێژی لێ بەرھەم ھاتووە

  گریانی من و خەندەیی تۆ ئێستە دەشەبھێ          

 ١٥٣: بەو مەوسیمی بارانە کەوا خونچە دەپشکوت  ل         

لە ڕێگەی خەیاڵێکی فراوان، وێنەکەی کێشاوە؛ چونکە گریان و خەندە، کە دژیەکن ( نالی)

  .بوونەتە دوو لێچوو لە وێنە لێکچواندنەکەدا

 دائیم لە دوتە مێگەلی ژن،  نێرگەلی پیاو           

 ٤٨٦:بویی بەسەرگەلە     ل بەم ڕیشەوە لە پێشەوە         

، شاعیر بە .لە وێنەکەدا وشە دژیەکەکانی مێگەلی ژن و نێرگەلی پیاو بوونیان ھەیە

ی بۆ خوێنەر دروستکردووە، کە ئەمەش (موفاجەئە)کۆکردنەوەی ئەم دوو دژیەکە کتوپڕی

یەکێکە لە جوانییەکانی دژیەک؛ کە بە کۆکردنەوەی دوو وشەی دژ و پێچەوانە واتایەکی 

، ھەروەک دیارە (8١١: 0١11،  عەبدوڵڵا)نوێی چاوەڕواننەکراو و پێشکەش دەکات

  .وێنەکە بە تەواوی لەسەر بنەمای دژیەکێکی قووڵ دروست بووە

 من وەکو رەعدم و تۆ وەگ گوڵ  سەبزەی دیمەنی      

 ٨٨٧: من دەگـریێم و دەنــــــــــــاڵێنم و تۆ پێدەکەنی   ل      

بەشدارییان لە وێنە ( دەگریێم و دەناڵێنم، پێدەکەنی)شدا وشە دژیەکەکانیدیسان لەم وێنەیە

شیعرییەکەدا کردووە؛ چونکە شاعیر سوودی لە وشە دژیەکەکان وەرگرتووە و بوونەتە 

 .ڕووی لێکچواندن

 ھەی کەرێکم بوو، چ پەیکەر؟ تەی کەری ھەوراز و لێژ                  



28  

   ٢٢٤: مووچە کورت و، شانە بەرز و، گوێ درێژ  لسینە پان و،                 

وێنەکە ناڕوونبێژییە و شاعیر لە کێشانی وێنەی کەرەکەی دژیەکی ئاڕاستەیی  

 (.پان و بەرز)، (کورت و درێژ)،(ھەوراز و لێژ) بەکارھێناون

 لەو کێشە کێشەدایە کوا ڕەش ســــــپی دەبێ                  

 ٤٤٥: کێشەدایە کەوا ئەحمەر ئەسفەرە للەو کێشە               

(() ڕەش و سپی)شاعیر کۆمەڵێک ڕەنگی دژیەکی لە وێنەیەکی شیعرییدا کۆکردوونەتەوە، 

ئاماژەی پێکردووە، ئەو ( ابن سنان)؛ چونکە ھەروەک (زەرد: سوور، ئەسفەر: ئەحمەر

وێنەکە  وێنەی ڕەنگی جیاواز و لێک دووری تێدا بەکاربێت، دیمەنەکە باشتر دەکات و

 (.89: 0١١٨،  گەردی.) دیارتر دەبێت

 دەروونم پڕ کـــەباب و دەردە بێ تۆ          

 دڵم گەرم و ھەناسە م سەردە بێ تۆ        

 خەریکی شەش دەری ھات و نــەھاتم        

 ٣٩٧یم قەت نییە لەم نەردە بێ تۆ   ل صخەلا        

و دەروونی خۆی کێشاوە و دژیەک  وێنەیەکی فۆتۆگرافی بارودۆخی جەستەیی( نالی)

شین و سوور )، (ھات و نەھات)، (گەرم و سارد)بنەمایەکی سەرەکی وێنەکانە و وشەکانی

 .دژیەکن( و زەرد

 ئەنجـــــــام

 :ئەم توێژینەوە ئەم ئەنجامانەی خوارەوەی لێ بەرھەم ھاتوون

لە ( فەرھەنگی، نافەرھەنگی، نائاشکرا، چەندی) کانییەوەدژیەک بە ھەموو جۆرە -1

 .شیعرەکانی نالیدا بوونیان ھەیە

پەیوەندییە واتاییەکانی دژیەک  لە ھەردوو ئاستی ستوونی و ئاسۆیی دا لە شیعرەکانی  -0

 .نالیدا بەرچاو دەکەون

و جۆری دژیەک بنەمایەکی گرنگی مۆسیقای شیعرییە لە شیعرەکان نالیدا و بە ھەردو -8

 .مۆسیقای دەرەوە و ڕیتمی ناوەوە

وێنە شیعرییەکانی نالی لە جۆری ڕوونبێژی و ناڕوونبێژی بە چەندین شێواز شێوەیەکی  -٨

  .دژیەکییان تیێدا بەکارھاتووە

 ((پوختەی توێژینەوە))

ئەنجامدراوە، ( دژیەک لە شیعرەکانی نالی دا)ئەم توێژینەوە لە ژێر ناونیشانی         

جۆرەکانی بە ھەوڵێکە بۆ ناساندنی دژیەک وەک میکانیزمێکی شیعرییەت و خستنەڕووی 

، لەگەڵ ئەو پەیوەندییە واتاییە جۆراوجۆرانەی دژیەک (نالی)نموونەی  شیعرەکانی 

ھەیەتی، سەرەڕای ئەو ئەرکە ئیستاتیکییە گرنگانەی دژیەک ھەیەتی لە شیعرەکانی 

 .شاعیردا

لە بەشی یەکەمدا : توێژینەوەکە بە پێی پلانێکی زانستی دابەشی سەر دوو بەش کراوە        

کی دژیەک و جۆرەکانی و پەیوەندییە واتاییەکانی خراونەتەڕوو، لە بەشی دووەمیشدا چەم

باس لە بەشداری دژیەک کراوە لە بونیاتنانی مۆسیقای شیعر و وێنەی شیعریی لە 

 .دا وەک دوو لایەنی شیعرییەتی شیعر(نالی)شیعرەکانی 

رچاوانە خراونەتەڕوو، کە دوابەدوای خستنەڕووی ئەنجامەکانی توێژینەوەکە، ئەو سە       

لە توێژینەوەکە سوودیان لێوەرگیراوە، دواتریش پوختەی توێژینەوەکە بە ھەردوو زمانی 

 .عەرەبی و ئینگلیزی ئاماژەی پێکراوە

 ((ئامانجی توێژینەوە)) 

لێکۆڵینەوە وخستەڕووی لایەنێکی گرنگی شیعرییەت لە شیعرەکانی نالی دا، بە       

 .شێوازە جیاوازانەی شاعیر بەکاریھێناوە بە شێوەی تیۆری و پراکتیکیھەموو ئەو جۆر و 

 

 ((سوودی توێژینەوەکە))

سوودی توێژینەوەکە لەوەدا خۆی دەبینێتەوە، کە دژیەک پانتاییەکی فراوانی لە       

شیعرەکانی شاعیر بەبەرخۆیدا بڕیوە، بەمەش بۆتە سەرچاوەی خولقاندنی چەند بنەمایەکی 

توێژینەوەکە لە ڕەھەندێکی زانستی جیاوازە بە ئەنجام گەیێنراوە و دەچێتە شیعرییەت و 

خانەی ڕەخنەی پراکتیکییەوە، کە یەکێکە لە پڕ سوودترین جۆری ڕەخنە بۆ خوێنەر 

  .توێژەرانی بواری  شیواز و شیعرییەت لە ڕەخنەی ئەدەبی کوردیدا

 ((ملخص الدراسة))

، عبوار  عون (تحلیل الطباق فر اشعار نوالر) تحت عنوان ان ھذه الدراسب التر أجریت         

، موع (نوالر)محاولب لتفسیر الطباق كعملیب شعریب و عرض أنواعە بنماذج شوعریب مون أشوعار

عرض العلاقب المعنویب المتنوعب للطباق، بالاضافب الى الوظیفوب الجمالیوب المھموب للطبواق فور 

 .شعر الشاعر

 :لمیب الى فحلینتوزعت الدراسب وفق خطب ع       

عُرض فر الفحل الأول مفھوم الطباق و أنواعە و علاقاتوە المعنویوب، وفور الفحول ال وانر توم  

( نوووالر)الحووودین عووون دور الطبووواق فووور بنووواء موسووویقا الشوووعر و صوووورتە مووون خووولال أشوووعار 

باعتبارھموووا جوووانبین مووون جوانوووب شوووعریب الشوووعر و فووور الأخیووور توووم  عووورض نتیجوووب الدراسوووب 

 .استخدمت فر كتابتھا والمحادر التر

Abstract 

                    This research, under the title (The Opposite analysis in Nali’s 

poems), has done. It is an attempt for recognizing Opposite as a 

poetical mechanism and stating its kinds with Nali’s poetical 

instances, with relating this various meaning that Opposites has it in 

spite of being significant ecstatic that Opposite has it in his poems.  

                    This work according to a scientific plan breaks into two 

sections, the first section explicates the term of Opposite, its kinds, 

and the relationship of its meanings. The second one is devoted to 

explain participating Opposite in forming musical poems and the 

image of poems as two aspects of poetical poem.  

                    After demonstrating conclusions, the study consults a number 

of reference books that the study takes benefit from them. 

